
Na osnovu ¢lana 23. Zakona o Vladi Kantona Sarajevo (”Sluzbene novine Kanona Sarajevo”, br. 36/14 —
Novi precisceni tekst i 37/14 - ispravka), ¢lana 2. stav (1), ¢lana 3. stav (2), ¢lana 4. i ¢lana 11. stav 2.
Zakona o o filmskoj djelatnosti (”Sluzbene novine Kanona Sarajevo”, br. 07/01), Uredbe o vrstama, visini i
nacinu koristenja sredstava iz Budzeta Kantona Sarajevo za filmsku produkciju (,,SluZbene novine Kantona
Sarajevo®, broj 48/21) i Odluke Viade Kantona Sarajevo o usvajanju Programa utro$ka sredstava tekucih i
kapitalnih transfera utvrdenih BudZetom Kantona Sarajevo Ministarstva kulture i sporta za 2021. godinu
(,,Sluzbene novine Kantona Sarajevo”, broj 48/21) i Ministarstvo kulture i sporta Kantona Sarajevo,
objavljuje

JAVNI POZIV
ZA DODJELU POTICAJNIH SREDSTAVA ZA FILMSKU PRODUKCIJU
Ministarstva kulture i sporta Kantona Sarajevo za 2021. godinu

Poticaji se dodjeljuju za ulaganja u proizvodnju filmskog djela u Kantonu Sarajevo, u cilju poticanja
filmskog stvaralastva i distribucije istog, stvaranja povoljnih uslova za razvoj struke i projekata iz podrucja
filmske djelatnosti, kao i promocije kulturnih proizvodnih i usluznih potencijala Kantona Sarajevo kao
produkcijske lokacije.

TIZNOS POTICAJNIH SREDSTAVA

Poticaji u skladu s Uredbom o vrstama, visini i nacinu koristenja sredstava iz Budzeta Kantona Sarajevo za
filmsku produkciju (u daljem tekstu: Uredba) dodjeljuju se kao bespovratna sredstva u iznosu 30%
prihvatljivih i opravdanih troskova utrosenih za proizvodnju audiovizuelnog djela na teritoriji Kantona
Sarajevo, u skladu sa izvje§tajem ovlastene revizorske kuce.

(1) Kao kvalifikovani (prihvatljivi) tro¥kovi, priznaju se:

a) troSkovi u vezi sa izradom audiovizuelnog djela koji su nastali i isplaceni pravnim ili fizickim licima
na teritoriji Kantona Sarajevo, a koji su u vezi sa nabavljenom robom i pruZenim uslugama,
koristenjem lokacija, isplatama honorara ¢lanovima ekipe koji imaju prebivaliSte u Kantonu
Sarajevu, Federaciji BiH, koji su drzavljani BiH, ili strancima koji imaju boravak od najmanje tri
mjeseca na teritoriji Kantona Sarajevo.

b) troskovi nastali u vezi sa upotrebom dobara, odnosno iznajmljivanjem pokretnih i nepokretnih stvari
mogu se priznati samo u slucaju da su dobra, odnosno pokretne stvari i nepokretnosti u vlasnistvu
pravnih ili fizickih lica sa teritorije Kantona Sarajevo.

s - web: http://mks.ks.gov.ba /;ﬁﬁﬁ%}x
SN AYANE e-mail: mks@mks.ks.gov.ba < m@@:\
5 Tel/fax: + 387 (0) 33 562-062 S
Sarajevo, Reisa DZzemaludina Causevica 1 o BERYT f,ré’je
%, 0w Fi

1/5



(2) Troskovi koji se narolito ne priznaju kao kvalifikovani troskovi nastali u vezi sa proizvodnjom
audiovizuelnog djela su: troskovi marketinga, tro$kovi vezani za kupovinu nepokretnosti, troskovi
distribucije i troskovi poreza na dodatnu vrijednost.

Vrste i sadrzaj obrazloZenja kvalificiranih, kao i nekvalificiranih tro§kova propisane su Uredbom.
1II PODNOSILAC ZAHTJEVA ZA DODJELU POTICAJNIH SREDSTAVA

Podnosilac zahtjeva za dodjelu i isplatu poticajnih sredstava (u daljnjem tekstu: Podnosilac zahtjeva) je
pravno lice registrovano u Kantonu Sarajevo, a koje proizvodi audiovizuelno djelo na teritoriji Kantona
Sarajevo kao producent, koproducent ili za koje obavlja produkcijski servis ili udruzenje sa sjediStem u
Kantonu Sarajevo koje ima ciljeve i djelatnosti usmjerene za podrsku razvoja filmske produkcije i
audiovizuelnog djela.

Pravo na poticaj nema podnosilac zahtjeva:
a) nad kojim je pokrenut prethodni ste€ajni postupak, reorganizacija, ste¢aj ili likvidacija, u skladu sa
propisima kojim se ureduju ste€aj i likvidacija;
b) koji ima dospjele, a neizmirene obaveze po osnovu javnih prihoda u Kantonu Sarajevo, Federaciji
Bosne i Hercegovine i Bosni i Hercegovini i druge finansijske obaveze prema Kantonu Sarajevo,
Federaciji Bosne 1 Hercegovine i Bosni i Hercegovini.

IIT AUDIOVIZUALNO DJELO ZA CIJU SE PRODUKCIJU OSTVARUJE PRAVO NA DODJELU
POTICAJNIH SREDSTVA

(1) Uslove koje treba da ispuni podnosilac zahtjeva radi ostvarivanja prava na poticaj je da u svrhu
proizvodnje audiovizuelnog djela u budZetu produkcije namjeni sredstva za realizaciju projekta u Kantonu
Sarajevo u iznosu veéem od minimalnih sredstva za konkretan format namijenjen saopéavanju javnosti u
smislu Zakona o autorskim i srodnim pravima Bosne i Hercegovine (,,Sluzbenik glasnik BiH®, broj 63/10):

a) Zadugometrazni igrani film i TV film: 100.000 KM;

b) Za TV seriju: 100.000 KM po epizodi;

¢) Za dokumentarni film: 100.000 KM;

d) za kratke filmove i video spotove: 60.000 KM.

(2) Poticaji za pojedinaéno audiovizuelno djelo ne mogu iznositi vise od 600.000 KM, osim u slucaju
audiovizuelnog djela koje je od posebnog znacaja i interesa za Kanton Sarajevo i zbog toga je predmet
posebne odluke o maksimalnim prihvatljivim troskovima.

Poticaji se mogu dodijeliti za audiovizuelno djelo:

a) koje nema sadrzaj koji je u suprotnosti sa moralom, javnim poretkom i javnim interesom Bosne i
Hercegovine, Federacije Bosne i Hercegovine i Kantona Sarajevo, ne naruSava ugled Bosne i Hercegovine,
Federacije Bosne i Hercegovine i Kantona Sarajevo, ne promovise nasilje, rasizam, govor mrznje, krSenje
ljudskih prava, ponaanja u suprotnosti sa interesima javnog zdravlja i javne sigurnosti, nema pornografski
sadrzaj isl.;

b) koje je u formatu dugometraznog igranog filma, TV filma, igrane TV serije, dugometraznog
dokumentarnog filma i serijala, kratkog filma i video spota.

Ukupan iznos Poticajnih sredstava za filmsku djelatnost u 2021. godini predviden Programom utroska sred-
stava tekucih i kapitalnih transfera utvrdenih BudZetom Kantona Sarajevo Ministarstva kulture i sporta KS
("Sluzbene novine Kantona Sarajevo", broj: 48/21) je 300.000,00 KM (tri stotine hiljada KM).

IV PRIJAVA ZA POTICAJNA SREDSTVA

Zahtjev za dodjelu poticajnih sredstava podnosi se Komisiji, preko Ministarstva kulture i sporta Kantona
Sarajevo, na osnovu javnog poziva i ukljuéuje dostavljanje sljedece dokumentacije:

a) popunjeni propisani obrazac zahtjeva za dodjelu sredstava iz BudZeta Kantona Sarajevo za filmsku
produkciju;

b) izvod iz registra ~ ne stariji od $est mjeseci;

¢) uvjerenje o poreskoj registraciji — identifikacioni broj;

d) uvjerenje o izmirenim poreskim obavezama - ne starije od est mjeseci;

€) uvjerenje o izmirenim poreskim obavezama i doprinosima za zaposlenike (ukoliko ima zaposlenika) - ne
starije od Sest mjeseci. Ukoliko nema uposlenih, ovjerenu izjavu kod nadleznog organa da nema uposlenih i
neizmirenih obaveza;

f) bilans stanja i bilans uspjeha ovjereni od strane nadle#ne poreske uprave za prethodnu godinu;

g) bankovnu potvrdu o solventnosti ratuna - ne stariju od tri mjeseca;

h) sinopsis i scenario audiovizuelnog djela, uz dokaz o regulisanim autorskim pravima (dokaz: izjava);

i) listu ¢lanova ekipe za izradu audiovizuelnog djela (reditelj, scenarist, glumci, itd.), uz navodenje poreske
rezidentnosti;

J) prikaz cjelokupnog budZeta produkcije, sa prikazom dijela budzeta namjenjenog za proizvodnju u Kantonu
Sarajevo izraZenog u konvertibilnim markama (KM), po specifikacijama svih troskova sa i bez obradunatih
poreza;

k) plan finansiranja proizvodnje cjelokupnog audiovizuelnog djela u kojem su navedeni svi izvori
finansiranja kao i postotak ugestvovanja svakog pojedinog izvora u cjelokupnom budzetu audiovizuelnog
djela, te finansijski plan proizvodnje audiovizuelnog djela u Kantonu Sarajevo;

) izjavu da audiovizuelno djelo ispunjava uslove iz &lana 4. Uredbe;

m) kalendar proizvodnje audiovizuelnog djela, sa datumima realizacije aktivnosti u Kantonu Sarajevo;

n) izjavu o pogetku proizvodnje audiovizuelnog djela u Kantonu Sarajevo;

0) dokaz da ne postoje razlozi za odbijanje iz ¢lana 5. Uredbe (potvrda poreske uprave ili nadleznog
registra);

p) koprodukeijski ugovor ili ugovor o produkeijskom servisu na osnovu koga se u ime i za radun inostranog
producenta u Kantonu Sarajevo proizvodi audiovizuelno djelo, odnosno drugi validan dokaz da ée ispladena
sredstva pripasti stranom producentu, samo ukoliko je podnosilac zahtjeva domace pravno lice koje u ime i
za racun stranog producenta u Kantonu Sarajevo proizvodi audiovizuelno djelo;

r) dokaz o prethodnom iskustvu podnosioca zahtjeva, odnosno o javnom prikazivanju audiovizuelnog djela
koje je proizveo tokom prethodne tri godine (potvrda distributera ili TV emitera ili kinoprikazivaca ili
potvrda o u€eS¢u na festivalima ili potvrda o prikazivanju audio-vizualnih djela na streaming servisu);

s) dokaz da je na dan podno3enja zahtjeva osigurano najmanje 50% ukupno potrebnih sredstava i 70%
sredstva predvidenih za troskove proizvodnje audiovizuelnog djela u Kantonu Sarajevo (npr. ugovor,
predugovor, bankarska garancija, pismo namjere, itd.);

t) ugovor (i izvjestaj prilikom pravdanja doznagenih sredstava) sa ovlastenom revizorskom kuéom u Kantonu
Sarajevo (pravno lice);

u) ovjerena izjava da su podaci u dokumentima istiniti i ta¢ni.

Zahtjev i prate¢a dokumentacija dostavljaju se na na jednom od sluzbenih jezika Bosne i Hercegovine ili na
stranom jeziku sa ovjerenim prevodom na jedan od sluzbenih jezika Bosne i Hercegovine.

Na zahtjev Komisije, podnosilac zahtjeva je duzan da dostavi i druge podatke i dokumentaciju od zna¢aja za
dodjelu poticajnih sredstava.

VUGOVOR O DODJELI POTICAJA

(1) Ministarstvo ¢e sa podnosiocem zahtjeva potpisati ugovor o dodjeli poticaja (u daljem tekstu: Ugovor), u
okviru obima sredstava planiranih za te namjene u budZetu Kantona Sarajevo za tekuéu budzetsku godinu.
(2) Ugovorom se detaljnije ureduju rokovi, prava i obaveze ugovornih strana.
(3) Sastavnim dijelom Ugovora smatra se obavezna dokumentacija priloZena uz zahtjev, u skladu sa ¢lanom
10. Uredbe.
(4) Proizvodnja audiovizuelnog djela mora se odvijati u skladu sa kalendarom proizvodnje, a 0 odstupanjima
od podnesenog kalendara proizvodnje, podnosilac zahtjeva mora obavijestiti Ministarstvo u roku od sedam
dana.
(5) Ministarstvo moZe odobriti odstupanje kra¢e od 30 dana.
(6) Ugovor se smatra raskinutim u sljede¢im slu¢ajevima:
a) ukoliko je doslo do odstupanja od podnesenog plana snimanja i kalendara veéeg od 30 dana ili
bilo kog drugog bitnog odstupanja u realizaciji audiovizuelnog djela;
b) ukoliko Ministarstvo po zahtjevu za isplatu poticajnih sredstava utvrdi da nisu ispunjeni svi
propisani uslovi;
¢) predvidenim pisanim sporazumom ugovornih strana prije isteka ugovorenog roka;
d) objektivne nemoguénosti izvr§avanja ugovornih obaveza (visa sila, administrativne mjere, i sl.)
koje nastupe na strani ugovorne strane ili ugovornih strana;
e) pokretanja steCajnog, likvidacijskog ili postupka reorganizacije protiv podnosioca zahtjeva;
f) bitne izmjene pravnog ili éinjeniénog stanja.

Ministarstvo isplac¢uje odobreni iznos poticajnih sredstava nakon zavrSene proizvodnje audiovizuelnog djela
ako su ispunjene sve obaveze predvidene Uredbom i Ugovorom.

VIZAHTJEV ZA ISPLATU POTICAJNIH SREDSTAVA

Podnosilac zahtjeva u roku od 45 dana od dana zavrietka proizvodnje audiovizuelnog djela u Kantonu
Sarajevo podnosi Ministarstvu, na propisanom obrascu, zahtjev za isplatu sredstava iz BudZeta Kantona
Sarajevo za filmsku produkciju, uz izvjedtaj ovlastenog revizora i dokaze kojima se potvrduje iznos
kvalifikovanih troSkova za povrat sredstava (fakture, ugovori, izvod iz banke sa naznakom izvrienog
placanja, itd.).

Zahtjev za isplatu poticajnih sredstava podnosi se Komisiji, preko Ministarstva kulture i sporta KS, na
propisanom obrascu, uz sljede¢u dokumentaciju:

1) izvjeStaj nezavisnog ovlastenog revizora o trokovima proizvodnje audiovizuelnog djela u Kantonu
Sarajevo koji je izraden u svrhu podnoSenja zahtjeva za isplatu podsticajnih sredstava, a koji je sainjen na
bazi cjelokupne evidencije o troskovima proizvodnje i ukupno utrosenim sredstvima na teritoriji Kantona
Sarajevo, kao i dokazima kojima se potvrduje iznos kvalifikovanih troSkova za povrat sredstava (fakture,
ugovori, izvodi iz poslovne banke sa naznakom izvrSenog placanja i sl.). Revizorski izvjeitaj izraduje se na

bazi provjere svih kvalifikovanih troSkova i ne moZe se zasnivati na metodu uzorkovanja, odnosno provjeri
samo odredenih dokumenata;

2) broj ra¢una na koji treba izvrsiti uplatu podsticajnih sredstava (potvrda iz banke);

3) ovjerenu izjavu ovlastenog lica da su podaci u dokumentima taéni i istiniti.

Izvjestajem ovlastenog revizora utvrduje se visina troskova koji se kvalifikuju za isplatu poticajnih sredstava.

Na zahtjev Komisije, podnosilac zahtjeva je duZzan da dostavi i druge podatke i dokumentaciju od znacaja za
isplatu podsticajnih sredstava.

VII PODNOSENJE ZAHTJEVA ZA ZA DODJELU SREDSTAVA 1Z BUDZETA KANTONA
SARAJEVO ZA FILMSKU PRODUKCIJU I ZAHTJEVA ZA ISPLATU SREDSTAVA 1Z BUDZETA
KANTONA SARAJEVO ZA FILMSKU PRODUKCIJU

Zahtjev za dodjelu i zahtjev za isplatu poticajnih sredstava iz Budzeta Kantona Sarajevo za filmsku
produkeiju na propisanim obrascima 1 i 2, kao i prate¢a dokumentacija podnosi se na jednom od sluzbenih
jezika Bosne i Hercegovine ili na stranom jeziku sa ovjerenim prevodom na jedan od sluzbenih jezika Bosne
1 Hercegovine, i moZe se predati li€no na Protokol Kantona Sarajevo (soba 2) ili putem poste sljedecu na
adresu:

KANTON SARAJEVO
MINISTARSTVO KULTURE I SPORTA
Reisa Dzemaludina Cauéeviéa, 1

71 000 Sarajevo

Na koveti je potrebno naznaliti “Prijava na Javni poziv za dodjelu poticajnih sredstava za filmsku
produkciju Ministarstva kulture i sporta Kantona Sarajevo za 2021. godinu - NE OTVARATT’.

Sva dokumentacija podnesena na Javni poziv mora biti original ili ovjerena kopija kod nadlezne opCinske
sluzbe.

Javni poziv ¢e biti otvoren za podnosenje prijava do 18. decembra 2021. godine.
VIII DODATNE INFORMACIJE

Na web stranici Ministarstva kulture i sporta Kantona Sarajevo: https://mks.ks.gov.ba mozZe se preuzeti
potrebna dokumentacija: Uredba o vrstama, visini i na¢inu koristenja sredstava iz BudZeta Kantona Sarajevo
za filmsku produkciju, obrazac zahtjeva za dodjelu sredstava iz BudZeta Kantona Sarajevo za filmsku
produkciju (Obrazac poticaji MKS KS br. 1) i obrazac zahtjeva za isplatu poticajnih sredstava iz BudZzeta
Kantona Sarajevo za filmsku produkciju (Obrazac poticaji MKS KS br. 2).

MINISTAR
Samir Avdié¢

